
Ynglŷn â Caewern Lodge
Y math o ofal a ddarperir Gwasanaeth cartref gofal

Oedolion heb ofal nyrsio
Darparwr cofrestredig Integra Community Living Options Limited

Lleoedd cofrestredig 6

Iaith y gwasanaeth Saesneg

Arolygiad blaenorol gan Arolygiaeth Gofal 
Cymru

5 Gorffennaf 2019

A yw’r gwasanaeth hwn yn darparu’r 
Cynnig Rhagweithiol o ran y Gymraeg?

Nid yw'r gwasanaeth hwn yn darparu 'Cynnig 
Rhagweithiol' o ran y Gymraeg ac nid yw'n dangos 
ymdrech sylweddol i hyrwyddo defnydd o'r Gymraeg a'i 
diwylliant.

Crynodeb 

Cartref gofal bach yng Nghastell-nedd yw Caewern Lodge. Mae cyfleusterau parcio ar yr 
ochr a gardd gaeedig o amgylch y gwasanaeth. Mae'r bobl sy'n byw yn Caewern Lodge yn 
cael eu trin ag urddas a pharch gan dîm o staff cyson ac ymroddedig sydd wedi'u 
hyfforddi'n dda ac sy'n adnabod y bobl yn dda. Mae'r bobl yn cael eu cefnogi gyda 
chynlluniau personol cyfredol sy'n adlewyrchu'r person yn dda. Mae'r bobl wedi ymgartrefu 
ac yn fodlon ar fyw mewn cartref sy'n groesawgar ac yn gyfforddus ac sy’n cael ei gynnal a'i 
gadw'n dda. Mae systemau ar waith i sicrhau bod gofal yn cael ei ddarparu i ddiwallu 
anghenion y bobl wrth iddynt newid. Mae'r gweithwyr gofal yn hapus ac yn teimlo eu bod yn 
cael eu cefnogi yn eu rolau. Mae goruchwyliaeth dda o sut mae'r gwasanaeth yn cael ei 
ddarparu trwy archwiliadau rheolaidd, hapsamplu ffeiliau, a cheisio adborth gan y bobl ac 
yna ddefnyddio'r wybodaeth hon i ysgogi gwelliannau. Mae'r unigolyn cyfrifol yn ymweld â'r 
gwasanaeth yn rheolaidd ac mae'r holl adroddiadau rheoliadol yn cael eu cwblhau.  



Llesiant

Mae gan y bobl lais ac maent yn cael eu trin ag urddas a pharch. Rhoddir cyfle i'r bobl 
ymweld â'r gwasanaeth cyn symud i mewn a chwrdd ag eraill sy'n byw yno. Ysgrifennir 
cynlluniau personol gyda mewnbwn y bobl o'r cychwyn cyntaf pan ddarperir gofal. Mae'r 
cynlluniau hyn yn gyfredol ac yn adlewyrchu'n gywir anghenion presennol y bobl a'r ffordd 
orau o'u cefnogi. Mae'r bobl yn canmol y tîm gofal ac yn gwerthfawrogi bod eu 
hannibyniaeth yn cael ei hybu cymaint â phosibl.  Anogir y bobl a'r gweithwyr gofal i roi 
adborth am y gwasanaeth ac ysgogi gwelliannau. Mae'r bobl yn cymryd rhan yn rheolaidd 
yn y gymuned leol ac yn cael eu hannog i ymgymryd â gwaith a gwaith gwirfoddol lle bo 
modd. 

Mae iechyd corfforol a meddwl y bobl, a’u llesiant emosiynol, yn cael eu hyrwyddo. Mae 
gan y gwasanaeth weithdrefnau da ar waith i reoli meddyginiaeth y bobl a, lle bo modd, 
anogir y bobl i reoli eu meddyginiaeth eu hunain. Mae'r gweithwyr gofal a'r tîm rheoli cyson 
yn adnabod y bobl yn dda a gallant adnabod problemau iechyd corfforol neu feddyliol yn 
gyflym er mwyn ceisio cymorth ychwanegol yn ôl yr angen. 

Caiff y bobl eu diogelu rhag niwed ac esgeulustod. Mae asesiadau risg perthnasol a 
chyfredol yn cael eu cyflwyno gyda chynlluniau personol. Mae hyfforddiant diogelu'r staff 
gofal yn gyfredol ac maent yn ymwybodol o'u cyfrifoldebau i amddiffyn y bobl ac yn gwybod 
y gweithdrefnau i'w dilyn. Mae polisi diogelu ar waith sy’n adlewyrchu'r gweithdrefnau 
diogelu diweddaraf yng Nghymru.   

Mae'r bobl yn byw mewn gwasanaeth sy'n gyfforddus ac sy'n cael ei gynnal a'i gadw'n dda 
ac sy'n cefnogi eu llesiant. Mae'r gwasanaeth yn groesawgar ac yn gartrefol a dywedodd y 
bobl wrthym eu bod yn hoffi byw yno. Cynhelir gwiriadau amgylcheddol fel mater o drefn i 
sicrhau bod y gwasanaeth yn parhau i fod yn ddiogel ac yn gyfforddus i'r bobl. Mae'r 
cyfleustodau a'r cyfarpar yn cael eu gwasanaethu'n rheolaidd. 
 
Mae yna drosolwg da o'r gwasanaeth. Mae rheolwr a dirprwy reolwr mewn swydd ac maent 
yn uchel eu parch gan y tîm gofal. Mae rheolwr ardal ac unigolyn cyfrifol yn darparu 
rhwydwaith da ar gyfer cymorth rheoli i'r darparwr ac maent yn ymweld â'r gwasanaeth yn 
rheolaidd i gynnal archwiliadau a gwiriadau amgylcheddol ac i siarad â'r bobl a'r staff am eu 
profiad o'r gwasanaeth. Cwblheir adroddiadau rheoliadol a defnyddir adborth gan y bobl i 
ysgogi gwelliannau i'r gwasanaeth. 



Gofal a Chymorth
Mae darparwr y gwasanaeth yn ystyried ystod eang o safbwyntiau a gwybodaeth i 
gadarnhau ei fod yn gallu diwallu anghenion y bobl cyn iddynt symud i Caewern Lodge. 
Gwelsom yn y ffeiliau gofal fod proses asesu fanwl a thrylwyr ar waith cyn i’r bobl symud i 
mewn i'r gwasanaeth. Mae pob parti yn ymwneud â hyn, gan gynnwys gweithwyr 
proffesiynol iechyd meddwl. Mae'r unigolion yn cael eu cynnwys yn y broses benderfynu 
gymaint â phosibl ac yn ymweld â'r gwasanaeth sawl gwaith cyn symud i mewn. Mae hyn 
yn eu galluogi i gwrdd â'r bobl a chael ymdeimlad o'r gwasanaeth ymlaen llaw. Mae hyn 
hefyd yn galluogi'r rheolwyr i wneud arsylwadau i sicrhau eu bod yn gydnaws â 
phreswylwyr presennol y gwasanaeth. 

Mae'r bobl yn rhan o gynllunio eu gofal i sicrhau eu bod yn derbyn yr ansawdd gofal a 
chymorth y mae ei angen arnynt. Gwnaethom edrych ar ddwy ffeil ofal a gwelsom fod 
cynlluniau personol yn cael eu hysgrifennu o safbwynt yr unigolyn.  Mae'r cynlluniau hyn yn 
rhoi trosolwg da o'r person a'r hyn sy'n bwysig iddo a gwelsom fod adolygiadau rheolaidd 
yn cael eu cynnal gyda'r bobl a'u gweithiwr allweddol penodedig; fodd bynnag, nid oes 
llofnodion gweladwy bob amser i gadarnhau hyn. Gwelsom fod cynlluniau personol ac 
asesiadau risg ar waith i hybu annibyniaeth gymaint â phosibl, a chaiff yr asesiadau risg 
hyn eu hadolygu hefyd wrth i sgiliau annibyniaeth y bobl ddatblygu. Mae hyn yn cynnwys 
sgiliau annibynnol a'r lefel o oruchwyliaeth sydd ei hangen yn y gegin, yn ogystal â meithrin 
hyder wrth fynychu apwyntiadau'n annibynnol. Mae'r bobl yn canmol y gofal a’r cymorth y 
maent yn eu derbyn ac roedd y sylwadau’n cynnwys: “mae'r staff yn hyfryd, yn gefnogol ac 
yn ofalgar iawn” ac “mae'r staff yn wych, maen nhw yma pan fydd arnoch eu hangen, does 
dim byd yn ormod i'w ofyn”.

Mae systemau diogel ar waith ar gyfer rheoli meddyginiaeth yn y gwasanaeth ac er mwyn 
cynnal iechyd y bobl. Mae'r bobl yn cael eu cefnogi gan staff gofal a thîm rheoli sy'n eu 
hadnabod yn dda ac sy'n gallu adnabod unrhyw arwyddion o salwch er mwyn gweithredu'n 
briodol ac yn amserol. Pan fo’n bosibl, anogir y bobl i reoli eu meddyginiaeth eu hunain hyd 
eithaf eu gallu gyda lefel briodol o gymorth ar gael iddynt yn dilyn asesiad risg. Mae gan y 
gwasanaeth ystafell feddyginiaeth ddynodedig sy'n cael ei chadw dan glo, ac mae 
meddyginiaeth yn cael ei storio'n ddiogel mewn cwpwrdd unigol sy'n cael ei gadw dan glo 
ar gyfer pob person yn yr ystafell. Mae'r Cofnodion Rhoi Meddyginiaethau yn cael eu 
cwblhau'n gywir ac mae gweithdrefnau da ar waith i reoli lefelau stoc ar gyfer 
meddyginiaethau. Mae'r bobl yn cael eu cefnogi i fynychu apwyntiadau meddygol arferol ac 
mae'r rhain yn cael eu cofnodi yn y ffeiliau gofal. 

Mae'r gwasanaeth yn hyrwyddo arferion hylendid ac yn rheoli'r risg o groes-heintio. 
Gwelsom fod yr holl staff gofal yn gwisgo cyfarpar diogelu personol yn briodol. Mae 
gweithdrefnau rheoli heintiau cadarn ar waith ar gyfer ymwelwyr. Mae pob ymwelydd yn 
cael ei sgrinio'n briodol cyn mynd i mewn ac mae hyn yn cynnwys gwiriadau tymheredd y 
corff, gwiriadau profion llif unffordd a chwblhau datganiad iechyd. Mae gan y darparwr 
ddogfen ganllaw COVID-19 sy'n cael ei diweddaru i gyd-fynd â chanllawiau'r llywodraeth.



Yr Amgylchedd 

Mae gan ddarparwr y gwasanaeth weithdrefnau ar waith i nodi a lliniaru risgiau i iechyd a 
diogelwch. Gwnaethom edrych ar y ffeil cynnal a chadw a gwelsom fod gwiriadau rheolaidd 
yn cael eu cynnal yn yr amgylchedd fel mater o drefn, gan gynnwys gwiriadau wythnosol ar 
gyfer y cyfyngwyr ffenestri, tymheredd y dŵr a diogelwch tân. Dywedodd y dirprwy reolwr 
wrthym fod bwriad gwneud rhywfaint o waith cynnal a chadw yn yr ardd a'i fod yn aros am 
gadarnhad gan y contractiwr er mwyn i hyn ddigwydd. Gwelwyd tystysgrifau ar gyfer 
gwasanaethu offer nwy, trydan a diogelwch tân yn flynyddol ac roeddent yn gyfredol. Mae'r 
gwasanaeth yn cael ei oruchwylio'n dda a rhoddir sylw i'r amgylchedd, gan ei archwilio'n 
rheolaidd a chynllunio gwelliannau.

Mae'r darparwr yn sicrhau bod gofal a chymorth unigolion yn cael eu darparu mewn lleoliad 
ac amgylchedd sy'n cynnwys cyfleusterau a chyfarpar sy'n eu helpu i gyflawni eu 
canlyniadau personol. Mae gan Caewern Lodge ei dramwyfa ei hun gyda chyfleusterau 
parcio wrth ochr yr eiddo. Mae'r adeilad wedi'i amgylchynu gan dir caeedig ac mae lloches 
ysmygu yno a rhandir a grëwyd yn ddiweddar i gefnogi'r bobl sydd â diddordeb mewn 
garddio. Mae yna lolfa gyfforddus a chartrefol, ystafell fwyta, ystafell gemau ar wahân a 
chegin llawn offer ac anogir y bobl i ddefnyddio pob ardal yn annibynnol lle bo modd a 
gyda'i gilydd. Roedd y gwasanaeth yn lân, yn gartrefol, ac yn gyfforddus. Mae dogfennau 
hawdd eu deall ar gael i'r bobl yn y cyntedd, sy'n cynnwys y canllaw i ddefnyddwyr y 
gwasanaeth a'r polisi cwynion. Dywedodd y bobl wrthym eu bod yn hoffi byw yn y 
gwasanaeth, gan ddweud, “Mae'n braf yma” ac “Rwy'n cael byw bywyd eithaf annibynnol a 
normal a dweud y gwir.”



Arweinyddiaeth a Rheolaeth

Mae gan y darparwr drefniadau ar waith ar gyfer goruchwyliaeth effeithiol y gwasanaeth 
drwy waith sicrhau ansawdd parhaus. Mae'r gwasanaeth yn cwblhau’r adroddiadau 
ansawdd gofal chwe-misol sy'n ofynnol yn ôl y rheoliadau a gwelsom y tri adroddiad 
diweddaraf, a oedd wedi'u cwblhau yn unol â'r amserlenni priodol. Gwelsom fod yr 
adroddiadau hyn yn rhoi darlun da o'r hyn sydd wedi bod yn digwydd yn y gwasanaeth a sut 
mae'r gwasanaeth yn perfformio. Roedd manylion hefyd am welliannau posibl sydd eu 
hangen yn y gwasanaeth. Gwelsom fod adborth gan y bobl yn cyfrannu at yr adroddiadau 
hyn hefyd a'i fod yn cael ei ddefnyddio i ysgogi gwelliannau. Mae gan y darparwr reolwr 
ardal sy'n cynnal ymweliadau fel mater o drefn ac yn archwilio systemau a gwaith papur yn 
y gwasanaeth i sicrhau bod yr holl ofynion yn cael eu bodloni'n briodol. Gwelwyd 
adroddiadau ar ymweliadau gan yr unigolyn cyfrifol hefyd ac mae'r rhain yn rhoi manylion 
adborth gan y bobl a'r tîm gofal, manylion goruchwyliaeth o'r amgylchedd a'r elfennau 
gweinyddol, a'r camau gweithredu sydd hangen eu cwblhau.  Er bod y gwasanaeth yn cael 
ei oruchwylio'n dda, dylai'r unigolyn cyfrifol gynnal ymweliadau bob chwarter; roedd yr 
adroddiad diwethaf ychydig yn hwyr, ac mae'r unigolyn cyfrifol yn ymwybodol o hyn. 

Mae gan Caewern Lodge dîm o staff cyson ac ymroddedig sy'n fedrus ac wedi'u hyfforddi i 
gefnogi'r bobl yn briodol er mwyn diwallu eu hanghenion.  Mae'r darparwr yn storio ffeiliau 
personél yn electronig ac edrychwyd ar ddwy ffeil staff. Mae’r holl ddogfennau gofynnol ar 
waith cyn cyflogi, gan gynnwys gwiriadau cyfredol gan y Gwasanaeth Datgelu a Gwahardd. 
Edrychwyd ar y matrics hyfforddi, ac mae gan y gwasanaeth gyfradd gydymffurfio o 100% 
ar hyn o bryd. Mae hyfforddiant y staff yn cynnwys diogelu, rhoi meddyginiaeth a chymorth 
cyntaf. Mae'r staff gofal yn cael sesiynau goruchwylio rheolaidd ac arfarniadau blynyddol a 
dywedodd y staff gofal y siaradwyd â nhw eu bod yn teimlo eu bod yn cael eu 
“gwerthfawrogi” a'u “cefnogi” yn y gwasanaeth. Roedd adborth gan y staff gofal yn 
gadarnhaol ac roedd pawb y siaradwyd â nhw yn hapus yn eu gwaith. Roedd y sylwadau’n 
cynnwys: “Rwy'n hapus yma; mae'n le da i weithio” ac “Rwy'n meddwl i mi ddewis y lle 
gorau i weithio.”

Mae gan ddarparwr y gwasanaeth drosolwg o’r trefniadau ariannol a buddsoddi yn y 
gwasanaeth. Gwelsom fod y gwasanaeth yn cael ei gynnal a'i gadw'n dda yn fewnol ac yn 
allanol a bod trefniadau da ar waith ar gyfer atgyweiriadau pan fo angen. Bu anawsterau o 
ran recriwtio staff ond roedd gweithwyr gofal a gyflogwyd yn flaenorol yn cael eu cyfweld er 
mwyn dychwelyd i weithio yn y gwasanaeth a bydd hyn yn darparu parhad gofal i'r bobl. Er 
gwaethaf yr anhawster wrth recriwtio, dywedwyd wrthym fod y lefelau staffio yn briodol bob 
amser i ddiwallu anghenion yr unigolion. Dywedodd y bobl wrthym eu bod yn gallu cymryd 
rhan mewn gweithgareddau cymunedol a mynd allan yn y car a'u bod wedi mwynhau taith i 
barc thema yn ddiweddar. 



Rydym yn ymateb i ddiffyg cydymffurfio â rheoliadau pan nodir canlyniadau gwael ar gyfer y 
bobl, a/neu risg i lesiant y bobl, drwy ddyroddi Hysbysiad(au) Gweithredu â Blaenoriaeth. 

Mae’n rhaid i’r darparwr gymryd camau brys i fynd i’r afael â hyn a gwneud gwelliannau. 
Pan fydd darparwyr yn methu cymryd camau blaenoriaeth erbyn y dyddiad targed, mae’n 
bosibl y byddwn yn uwchgyfeirio’r mater i Banel Gwella a Gorfodi. 

Hysbysiad(au) Gweithredu â Blaenoriaeth

Rheoliad Crynodeb Statws

Amherthnasol Ni nodwyd unrhyw ddiffyg cydymffurfio o’r math hwn 
yn yr arolygiad hwn.

Amherthnasol 

Pan fyddwn yn dod o hyd i achosion o ddiffyg cydymffurfio â rheoliadau ond ni nodir unrhyw 
risg uniongyrchol neu sylweddol ar gyfer y bobl sy'n defnyddio'r gwasanaeth, rydym yn 
amlygu'r rhain fel Meysydd i'w Gwella. 

Rydym yn disgwyl y bydd y darparwr yn cymryd camau i gywiro hyn a byddwn yn mynd ar 
drywydd y camau hyn yn yr arolygiad nesaf. Pan fo’r darparwr wedi methu gwneud y 
gwelliannau angenrheidiol, byddwn yn uwchgyfeirio’r mater drwy ddyroddi Hysbysiad 
Gweithredu â Blaenoriaeth.

Maes/Meysydd i'w Gwella

Crynodeb o'r Diffyg Cydymffurfio

Statws Ystyr pob un

Newydd Nodwyd y diffyg cydymffurfio hwn yn yr arolygiad hwn.

Adolygwyd Adolygwyd cydymffurfedd yn yr arolygiad hwn ac ni chafodd ei gyflawni. 
Mae'r dyddiad targed ar gyfer cydymffurfio yn y dyfodol a chaiff ei brofi 
yn yr arolygiad nesaf.

Ni chyflawnwyd Profwyd cydymffurfedd yn yr arolygiad hwn ac ni chafodd ei gyflawni. 

Cyflawnwyd Profwyd cydymffurfedd yn yr arolygiad hwn a chafodd ei gyflawni.



Rheoliad Crynodeb Statws

Amherthnasol Ni nodwyd unrhyw ddiffyg cydymffurfio o’r math hwn 
yn yr arolygiad hwn.

Amherthnasol 

